
22 JUN 2001

DR MAHATHIR TERIMA KUNJUNGAN MENTERI SUDAN

    KUALA LUMPUR, 22 Jun (Bernama) -- Perdana Menteri Datuk Seri Dr
Mahathir Mohamad hari ini menerima kunjungan hormat Menteri Penerangan dan
Komunikasi Sudan Mahdi Ibrahim Mohamad.
    Pertemuan hampir 45 minit itu berlangsung di Bilik Perdana, Pusat
Dagangan Dunia Putra di mana berlangsungnya Perhimpunan Agung Umno.
    Turut hadir pada pertemuan itu ialah Duta Sudan ke Malaysia Mohamad
Adam Ismail.
    Mahdi tiba semalam bagi menghadiri Perhimpunan Agung Umno yang berakhir
esok.
    Mahdi adalah juga Setiausaha Kebangsaan (Perhubungan Luar) Kongres
Nasional Sudan yang memerintah negara Afrika itu.
    Terdahulu Dr Mahathir yang juga Presiden Umno mengadakan pertemuan
dengan 36 wakil kelab-kelab Umno.
    -- BERNAMA

